
■ RADIO

10.15 RADIONOVELA

Vita capita – episoda 830
Pastg en la naiv

El ha gia adina ditg: Quels da Saluorn
n'èn betg buns per nus. Ma ch'i spetga
uss tut quai, quai n'avess scolast Luci era
betg spetgà. Plus: Comissaria Primina
Derrick e Mari Klein.
Reschia: Michel Decurtins

14.03 LA POPULARA (REP.)

Tschaiver

Diana chanta: «Mir wänds luschtig ha»!
Quai è gist era il motto da noss'ura da
musica populara da tschaiver. «Schun-
kellieder» plain stroliadad e furbazzaria.
Schottischs, marschs e foxs, sunads cun
schlantsch e rassa, derasan atmosfera da
barlot.
Redacziun: Josefina Gaudenz

19.00 LAS PERLAS

A Neil Diamond sin il 75avel

Melody Road – uschia sa numna l'ultim
album dal chantautur Neil Diamond,
cumparì l'onn 2014. A chaschun dal
75avel anniversari da Diamond giran
divers excerpts ordlonder, plus in pèr
bellas reprisas da chanzuns sias, sco «I'm
a Believer» da RobertWyatt ubain «Ken-
tucky Woman» dals Deep Purple.
Redacziun: Benedetto Vigne

9.03 PROFIL

Edi Malgiaritta: Proxim champiun
mundial da passlung dals seniors?

Suenter 29 onns sco magister al Planta-
hof a Landquart va Edi Malgiaritta la fin
da favrer en pensiun. En il Profil sa
regorda el a quai ch’è capità durant
quests onns, raquinta dals svilups en

11.03 MAGAZIN DA CULTURA

«Gadjama tuffm i zimzalla» –
100 onns DADA

«Gadjama tuffm i zimzalla binban gligla
wowolimai bin beri ban» – uschia tuna
ina lingia d'ina poesia dadaistica recita-
da avant 100 onns en il Cabaret Voltaire
a Turitg. Ma tge è DADA? Tge vul
DADA? N'è DADA nagut u è DADA
tut? E tge fastizs ha quest moviment
laschà enavos tar in student rumantsch
ch'ha frequentà circuls dadaistics? A cha-
schun dal giubileum da 100 onns
DADA sa metta il Magazin da cultura a
la tschertga da respostas e da «gaga di
bling blong». En la rubrica litterara
sfeglia Esther Krättli en «Pathos und
Parodie» da Clà Riatsch, in cudesch che
mussa varts seriusas ed umoristicas da la
litteratura rumantscha.
Redacziun: Astrid Alexandre

12.06 / 20.03 PALAVER

Syn-gen-ta: quai che tunava gia adina
chinais è ussa definitivamain en mauns
chinais: la China cumpra il concern da
chemia svizzer e paja milliardas. Tgi che
ha gugent tschigulatta sto temair: en in-
tgins onns savess cacau daventar stgars.
Sch’ins sto ir en l’ospital e vegn malsaun
pir là: pliras clinicas pondereschan d’in-
troducir in obligatori da vaccinar per lur
persunal. Ed il Cussegl Grond debatte-
scha proximamain sur da la transparen-
za da las decisiuns politicas en il Gri-
schun. Quai èn ils temas principals che
Gian Ramming e Bernard Bearth discu-
teschan quest’emna en il Palaver.

12.45 DANUMEDA PUM

Da cruschs e crizers
Da nov declera Chasper Pult mintga
sonda nums e pleds, lur derivanza sco era
las istorgias interessantas che sa zuppan
davos quels.

Daco è la fracziun Crusch en Engiadina
parenta cun la vischnanca Grüsch en il
Partenz, entant che il num da famiglia
«Crüzer» ha in'autra derivanza?
Redacziun: Chasper Pult

19.00 SOUNDCHECK

Minoritads:
musica furlana, occitana, bretona ...

Chantauturs, pop, rock e folk dals Fur-
lans, Bretons, Occitans e dals Ladins da
las Dolomitas. Tranter auter udis vus:
Lou Seriol, Loris Vescoco, Elsa Martin,
Lino Straulino, Rossella Faa.
Redacziun: Jachen Prevost

8.06 / 20.03 VITA E CRETTA

Sgnoccas clericalas
«Dieus less che nus sajan leghers» – quai

ha il grond refurmatur Martin Luther
ditg, e vinavant: «Sche Dieus na chapiss
nagin spass, lura na less jau betg esser en-
ta parvis». Nus essan entamez il temp da
tschaiver, e perquai prendain nus questa
giada main serius en «Vita e cretta» ed
essan leghers – tut en il senn da Luther.

Gabriela Desax ha tschernì intginas
sgnoccas che han in connex cun la reli-
giun. Il predi da questa dumengia fa
Armin Cavelti.
Redacziun: Gabriela Desax

9.03 MARELLA

168 uras offline
È ina vita offline, vul dir senza telefonin e
senz'access a l'internet, insumma anc
pussibla?

Per chattar respostas ha il redactur Gian-
MarcoMaissen fatg in experiment: El ha
vivì e lavurà in'emna entira cumpletta-
main offline.Tge fan ils amis, sch'ins n'è
betg pli accessibel, co pon ins s'annun-
ziar per ina cursa, sch'i dat mo pli for-
mulars en la rait e co fa oz in schurnalist
sias retschertgas senza access a l'internet?
Las 168 uras èn documentadas en in dia-
ri auditiv e vegnan reflectadas cun persu-
nas dal fatg.
Redacziun: Gian-Marco Maissen

14.03 ARTG MUSICAL

Walzerschmelz und Orgelpunkt –
Ils Fränzlis sunan

Era experiments tutgan tiers. Uschia
«Walzerschmelz und Orgelpunkt».
Radiotelevisiun Rumantscha ha registrà
quest concert dals 9 da schaner 2016 a
Cuira en la baselgia da San Martin. Co
divers stils da musica han influenzà in
l'auter han demonstrà quella saira:

Ils Janetts (Domenic - clarinetta, Anna
Staschia - violina, Madlaina - viola,
Cristina - cello e Curdin - gìun) e l'orga-
nist virtuos da l'Appenzell Rudolf Lutz.
L'Artg musical porta parts da quest con-
cert cun las moderaziuns originalas da
Madlaina Janett e Rudolf Lutz.
Redacziun: Giusep G. Decurtins

15.03 LA CLASSICA (REP.)

Musica per dis fraids d'enviern
Musica per dis fraids d'enviern

Quest onn han tuts spetgà cun gronda
impazienza, ma l'enviern ha laschà rugar
ditg. La finala è la naiv vegnida pir mez
schaner. La classica na fa betg rugar, ella
porta la musica da l'enviern – quella da
giudair sin pigna-scalegl: Antonio Vival-
di, Franz Schubert, Joachim Raff, Piotr
Ilyich Tchaikovsky.
Redacziun: Rosvita Barenius

19.00 LA CLASSICA

Baroc: Vivaldi, Fux e Hä
Musica cun tschients dad ornaments

Ils trais cumponists barocs da «La classica»:

Antonio Vivaldi, Johann Joseph Fux e
Georg FriedrichHändel. Lurmusica che
resunava en chastels, palasts maiestus ed
en baselgias pumpusas, resplenda per-
fetgamain il stil da viver da lez temp. Vus
udis musica barocca cun lur nun-
dumbraivels ornaments,musica en cum-
plaina ritgezza da colurs.
Redacziun: Rosvita Barenius

■ TELEVISIUN
13.15 CUNTRASTS SIN RSI LA2 (REP.)

Cuntrasts Focus:
Da la fora a la rusna

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(repetiziun sin SRF info tranter las 18.00
e las 22.00)

17.15 CUNTRASTS SIN SRF 1 (REP.)

Cuntrasts Focus:
Da la fora a la rusna

17.40 MINISGUARD SIN SRF 1

Alarm da sirenas
Sco mintg’onn hai era quest onn dà
l’alarm da sirenas. Quel succeda adina
l’emprima mesemna dal favrer. Ma tge
alarms èn quai propi e tgi è responsabel?
E tge èsi da far en in cas d’urgenza? Il
Minisguard sclerescha questas dumondas.

Isolar gida da stgaudar
Spargnar energia! Quai aud’ins adina
puspè. Saja quai cun spargnar aua,
electricitad u ieli e laina per stgaudar la
chasa. Cun isolar bain ina chasa pon ins
spargnar fitg blera energia. Tge che quai
munta ed a tgi che quai gida pudais
guardar en il Minisguard.

Il magazin d’infurmaziun per uffants
(repetiziun sin SRF info tranter las 18.00
e las 19.30)

Dapli davart il Minisguard chattais
sinwww.minisguard.rtr.ch

7.45 CUNTRASTS SIN RSI LA1 (REP.)

Cuntrasts Focus:
Da la fora a la rusna

17.15 MINISGUARD SIN SRF 1 (REP.)

Il magazin d’infurmaziun per uffants

17.25 CUNTRASTS SIN SRF 1

David Frankfurter:
«Jau hai stuì far quai!»

Ils 4 da favrer 1936 vegn schluppettà a
Tavau il schef dals nazis en SvizraWil-
helm Gustloff. L'assassin è il gidieu Da-
vid Frankfurter, in student da medischi-
na da 26 onns, oriund da la Croazia.
Quest omicidi squassa la Svizra. La
pressa svizra scriva d'in attentat politic.
La Germania discurra d'in cumplot in-
ternaziunal, d'ina conspiraziun giudaica.

«Gustloff duai esser in exempel», expri-
ma l'assassin sez en il film «DAVID
FRANKFURTER – Jau hai stuì far
quai!». En occasiun dal 80avel anniver-
sari dal murdraretsch mussa Ruedi
Bruderer l'istorgia da quest omicidi cun
sa basar sin films e fotografias istoricas e
sin in’intervista exclusiva cun il figl
Moshe Frankfurter. L'istoricher e di-
rectur da «Documents diplomatics
svizzers», Sacha Zala commentescha la
situaziun politica ed era l'omicidi.

l’instrucziun e l’agricultura e da mu-
ments leghers e difficils. El raquinta den-
tant era da ses «capricorn da la vita» e dal
sport. Uschia vul il jauer ambiziunà che
viva dapi passa 30 onns a Zezras sa par-
ticipar l’onn 2017 al champiunadi
mundial da passlung dals seniors a
Claustra.
Redacziun: Riccarda Müller-Mühlemann

